
ШЫҒАРМАШЫЛЫҒЫ 

 
Ерсултанова З.С., т.ғ.к., доцент 

Одаманова М., Информатика, 3 курс 
 

«Еліміздің ертеңі бүгінгі жас ұрпақтың қолында, ал жас ұрпақтың тағдыры 
ұстаздардың қолында» (Н. Ə. Назарбаев). 

Интерактивтік технология - педагогтардың шеберлігі жəне 
шығармашылығы.Мұғалімнің сабақ беру барысында оқыту тəсілдері мен дағды 
қалыптастыру жолдары, интерактивті тақтамен оқушылардың жұмыс жүргізуі жəне 
интерактивтің тиімділігі мен артықшылық мүмкіндіктеріне көз жеткізу бұл интерактивті 
оқыту мақсаты. 

Үстіміздегі ғасыр - жеке тұлғаны қалыптастыру, ізгілендіру, дамыту ғасыры. Олай 
болса, мұғалімдердің алдында тұрған бірден - бір мақсат - оқушылар алған білімдерін 
пайдаға асырып, өздігінен əрекет ете алатын, оларды түрлі өмірлік жағдайда қолдана білетін, 
жалпы адамзаттың жəне ұлттық құндылықтарды қатар меңгерген, өзіндік көзқарасы бар, 
Отанын шын сүйетін азамат болып жетілуіне көмектесу [1]. 

Бұл міндеттерді шешу үшін мектеп ұжымдары, əр мұғалім күнделікті ізденіс арқылы 
барлық жаңалықтар мен өзгерістерге батыл жол ашарлық қарым - қатынас жасаулары керек. 
Оқыту түрлерін, əдістері мен құралдарын одан əрі жетілдіріп, тиімді тəсілдерді нəтижелі 
қолданудың жолдарын іздестірулері қажет. Осылайша оқу - тəрбие үрдісінде жаңа 
ақпараттық технологияларды пайдалану заман талабынан туындап отыр. 

Ақпараттық - технология электрондық есептеуіш техникасымен жұмыс істеуге, оқу 
барысында компьютерді пайдалануға, модельдеуге, электрондық оқулықтарды, интерактивті 
құралдарды қолдануға, интернетте жұмыс істеуге, компьютерлік оқыту бағдарламаларына 
негізделеді. Ақпараттық əдістемелік материалдар байланыс құралдарын пайдалану арқылы 
білім беруді жетілдіруді көздейді. 

Ақпараттық - технологияның келешек ұрпақтың жан - жақты білім алуына, іскер əрі 
талантты, шығармашылығы мол, еркін дамуына жол ашатын педагогикалық, психологиялық 
жағдай жасау үшін де тигізер пайдасы аса мол. 

ХХІ ғасыр ақпараттық қоғам табалдырығына аяқ басқан сəтте - ақ республикалық 
білім берудің жаңа жүйесі, яғни білім беру жүйесін ақпараттандыру ісі қолға алына бастады. 
Заман талабы оқу үрдісінде компьютерлік технологияны енгізуді, оны кең көлемде 
қолдануды қажет етеді. Электронды оқыту интерактивті жүйе болып табылады. 
Электрондық оқулық «оқушы - компьютер - мұғалім» жүйесін қалыптастырады, яғни оқушы 
жаңа тақырыпты ақпарат көзі - компьютерден оқып қажетті мəліметтерді алып, мұғалімге 
түсіндіріп бере алатындай болуы керек. 

Білім беруді ақпараттандыру - жаңа технологияны пайдалану арқылы дамыта оқыту, 
дара тұлғаны бағыттап оқыту мақсаттарын жүзеге асырады. «Қазіргі заманда жастарға 
ақпараттық технологиямен байланысты əлемдік стандартқа сай мүдделі жаңа білім беру өте 
қажет» деп, Ел басы атап көрсеткендей жас ұрпаққа білім беру жолында ақпараттық 
технологияны яғни компьютерді оқу үрдісінде оңтайландыру мен тиімділігін арттырудың 
маңызы зор. Қазіргі уақытта жаратылыстану - ғылыми білім беруде сабақ барысында 
интерактивті құралдарды қолдануда. Интерактивті құралдардың көмегімен мұғалімнің, 
оқушының шығармашылықпен жұмыс істеуіне жол ашылып отыр [2]. 

Əр ұстаз өз бетінше сыныппен жұмыстың жаңа формаларын ойлап таба алады. 
Оқушылар бір - біріне сұрақ қойып жəне оған жауап беруді үйрететін, жұптасып 

жұмысістеу əдісін сабақтарда жиі қолданылады. 
Мысалы: оқушыларға “Карусель” деп аталатын мынадай жұмыс түрі қатты ұнайды. 
Екі сақина жасалады. Ішкі жəне сыртқы сақиналар. Ішкі сақина - бұл қозғалмай 

отырғаноқушылар. Сыртқы сақина - бұлар əрбір 30 секунд сайын ауысып тұрады. Осылайша, 



239 

оларбірнеше минутта бірнеше тақырыпты айтып шығады жəне əрқайсысы өзінің 
дұрыстығынаəңгімелесушінің көзін жеткізуге тырысады. Бұл əдісті Информатика курсын 
қайталағандақолданған қолайлы. 

Шағын топтардағы жұмыс - алдын ала сақтандыру оқу үдерісіноқушыларға шамамен 
жобалап құру қажет. Аталған жағдайда Информатика сабағында еңтиімдісі топтарда жұмыс 
істеу. 

Кейс-стади - нақты практикалық ситуация кезіндетексерістен өткізу. Бұл əдіс 
жиналған білімді шығармашылыққа өткізу, бұл неміс практикасында сыннан өткен жоғарғы 
квалификациялық басқару кадрлеріндегі мəселелерді шешетін жəне шешім қабылдау 
дағдысын қалыптастыратын əдіс. 

«Мишабуылы», «ми штурмы» («дельфи» əдісі) - бұл əдіс, берілген сұраққа кез-келген 
оқушыжауап бере алатын əдіс. Маңыздысы айтылған көзқарасқа бірден баға қоймау керек, 
барлығын қабылдау қажет жəне əрқайсысының пікірін тақтаға немесе парақ қағазғажазған 
дұрыс. Қатысушылар олардан негіздеме немесе сұраққа түсініктеме талапетілмейтінін 
түсінулері керек. 

Білім берудегі интерактивті технология - мұндағы интерактивті сөзі - inter (бірлесу), 
act (əрекет жасау) ұғымын білдіреді, сабақ барысында оқушының топпен жұмыс жасауға 
қатыспауы мүмкін емес, бірін - бір толықтыратын, сабақ барысында барлық оқушылардың 
қатысуын ұйымдастыратын оқыту барысы. 

Интерактивті тақта - бұл компьютердің қосымша құрылғыларының бірі жəне де дəріс 
берушіге немесе баяндамашыға екі түрлі құралдарды біріктіретін: ақпараттың кескіні мен 
қарапайым маркер тақтасын біріктіретін құрал [3]. 

Əр мұғалім сабақ өткізген кезде оқушыларға сапалы білім беру үшін жаңа 
технологияларды пайдалана отырып, сонымен қатар компьютерді, интерактивті тақтаны 
қолдану арқылы білім берсе, оқушылардың қызығушылығы арта түсері анық. 

Информатика сабағында «Модельдеу» тақырыбын оқыту барысында «Жоба құру» 
əдісін пайдалануға болады. Білім алушылар үш топқа бөлініп, əр бір топқа 
«Жерпланетасына» сипаттама беру керектігі айтылады: 

- бірінші топқа математикалық көзқарас бойынша (диаметр, атмосфера мен 
жербедерінің қалыңдығы, экватор мен медиананың жəне т.б. ұзындығы); 

- екінші топқа орыс тілдік көзқарас бойынша (шығарма жазу немесе сипаттапберу); 
- үшінші топқа бейнелеу өнері бойынша (сурет салу). 
Алынған нəтижелерді талдап болғаннан кейін мұғалім «Жер планетасының» 

басқаұғымдарымен  (глобус, географиялық карта) таныстырады. Осыдан кейін 
білімалушыларда «модель» түсінігі қалыптасып, өздіктерінен кейбір материалдық 
модельдерді жəне ақпараттық модель түрлерін ажырата алады [1]. 

«Компьютер құрылғылары» тақырыбы бойынша сабаққа дайындалу 
барысындатапсырмаларды шығармашылық сипатта дайындау қажет. Мысалы: 

1) Сізге жаңа компьютерді іске қосу керектігі жүктелген. Сіз барлық 
құрылғыларынқостыңыз. Компьютерді іске қосқанда бейне көрінбейді. Осы мəселені 
тудырғансебепті анықтау керек. 

2) Компьютер мына құрылғыларсыз болуы мүмкін бе (монитор, қатты диск, 
дискжетек, пернетақта, тышқан, процессор, жедел жады). 

3) Компьютерде мына құрылғылардың екі данадан болуы мүмкін бе (монитор, 
қаттыдиск, дискжетек, пернетақта, тышқан, процессор, жедел жады). 

4) Қолда компьютердің аналық тақшасының схемасы мен кейбір 
құрылғылары(процессор, аналық тақша, жеделжады, шина, қатты диск) бар. Осыларды 
біріктіру керек. 

Осындай қиын емес тапсырмаларды орындау арқылы білім алушыларда компьютер 
құрылғыларының неге арналғандығын жəне олардың қызметі туралы түсінікқалыптасады. 

«Ақпарат. Ақпараттық поцестер» тақырыбын оқу барысында «Синквейн» 
əдісінқолданған қолайлы. Білім алушыларға «Ақпарат. Ақпараттық поцестер» 
сабағыныңтақырыбы жəне төмендегі тапсырмаларды орындау беріледі: 

1) Бір зат есімді атау керек (сабақ тақырыбына байланысты). 
2) Осыған екі анықтауышты таңдау керек. 
3) Осы сөзге үш баяндауышты таңдау керек. 
4) Осы сөздермен төрт сөйлем құрастыру керек. 
Баларлар алдымен жеке, содан кейін алынған нəтижені бірігіп талқылайды. Осыдан 

кейінбілім алушыларда ақпарат туралы түсінік қалыптасып, ақпараттық процесстерге жəне 
оның түрлеріне қорытынды жасай алады. 

Қазіргі білім беру саласындағы оқытудың озық технологияларын меңгермейінше 

сауатты, жан-жақты маман болу мүмкін емес. Жаңа технологияны меңгеру мұғалімнің 
интеллектуалдық, кəсіптік, адамгершілік, рухани, азаматтық жəне де басқа көптеген адами 
келбеттің қалыптасуына игі əсерін тигізеді, өзін-өзі дамытып, оқу-тəрбие үдерісін тиімді 
ұйымдастыруына көмектеседі. Бұл технологияның өзін мұғалім түрліше (орташа дəрежеде, 
ұқыпты, дəл нұсқау бойынша немесе шығармашылықпен) іске асыру мүмкін. Бұл жерде 
технологияны жүзеге асырушының тұлғалық компоненті, белгілі бір ерекшеліктері елеулі 
түрде əсер етеді, сонымен бірге студенттің əрекеті - оның қабылдауы, ынтасы, құштарлығы 
негізгі рөл атқарады. Бүгінгі оқыту жүйесінде əртүрлі жаңа технологиялар пайдалану 
тəжірибелерге еніп, нəтижелер беруде. Əсіресе, технологиялық бірліктердің арнайы жүйесі, 
олар педагогикалық нəтижеге бағытталған жəне оқытудың жаңа технологияларын 
мемлекеттік стандартқа жəне білімдік өзгерістерге қарай топтастыруға болады. 

Педагогикалық технология негізінде оқу циклін қайта жаңарту идеясы алынған. Оның 
мазмұнына: 

• оқытудың жалпы мақсатын қою; 
• жалпы құрылған мақсатты нақтыландыруға көшу; 
• студенттердің білім деңгейін алдын ала (диагностикалық) бағалау; 
• оқу əрекеттерінің жиынтығы (бұл кезде жедел кері байланыс негізінде түзету 

жүргізілуі тиіс); 
• нəтижені бағалау енеді. 


